
 

 

Broj:  L21-13/23 

Datum:14.12.2023.  

 

Zapisnik sa III. sjednice LEF-a novog saziva 2023.-2027. 

 

Sjednica je održana u utorak, 12.12.2023. godine sa početkom u 13:00 sati.  

Sjednici su prisustvovali: 

 

1. Pomoćnik načelnika za gospodarstvo i financije, Namik Maličbegović 

2. Općinsko vijeće, Damir Mašić 

3. Direktor JP Komunalno, Mirko Šumić 

4. Služba za graditeljstvo i prostorno uređenje, Brigita Lovrić 

5. Direktorica Razvojne agencije Žepče, Branka Janko  

6. Pomoćnik direktora Srednje mješovite škole Žepče, Nedim Mehić 

7. Biro rada Žepče, Verica Matijević 

8. Privredna komora ZDK, predsjednica Diana Babić 

9. Pomoćnik eavnatelja TOŠ-KŠC ''Don Bosco'' Žepče, Saša Grozdić 

10. ''AG-MA MONT'' d.o.o., Mediha Musić 

11. ''VELBOS'' d.o.o., Almir Šečić 

12. ''LS ECON'' d.o.o., Sabina Spahić 

13. ''K-PROJEKT'' d.o.o., Nikola Borovac 

14. Igor Banović – RAŽ  

 

Za sjednicu je predviđen, a potom i jednoglasno usvojen dnevni red, kako slijedi: 

 

1. Usvajanje Zapisnika sa II. sjednice LEF-a  

2. Nacrt proračuna/budžeta općine Žepče za 2023. godinu, Služba za gospodarstvo i 

financije, Namik Malićbegović 
3. Informacija o olakšicama za izgradnju solarnih elektrana, Služba za graditeljstvo i 

prostorno uređenje, Brigita Lovrić 

4. Gost-predavač :  

Gđa.Diana Babić, predsjednica Privredne komore ZDK  

Tema: „Rezultati unapređenja zakonodavnog okvira srednjeg stručnog obrazovanja u ZDK, a 

koji su doprinijeli kvalitetnoj realizaciji praktične nastave učenika u kompanijama.“  

5. Informacija o redovnom anketiranju privatnog sektora u općini Žepče (RAŽ) 

6. Nove inicijative 

7. Razno 

 

 

 

Ad1 

 

Predsjednik LEF-a, Namik Malićbegović pozdravio je prisutne i otvorio sjednicu LEF-a. 

Članovi LEF-a jednoglasno su usvojili dnevni red. 

Jednoglasno je usvojen  Zapisnika sa II. sjednice LEF-a.  

 

 

 

 

 

 



 

 

 

Ad2 

 

Druga točka dnevnog reda bila je Nacrt proračuna/budžeta općine Žepče za 2023. godinu, 

prezentator Služba za gospodarstvo i financije, pomoćnik načelnika Namik Malićbegović. 
U Nacrtu Proračuna općine Žepče za 2024. godinu planirani su prihodi u iznosu od 12.600.000,00 

KM, a struktura proračunskih prihoda je slijedeća: 

-Porezni prihodi čine 53,57% ukupnih prihoda proračuna, ili 6.750.100,00 KM.  

Najveći porezni prihod je prihod od PDV-a koji se planira prema projekcijama koje su  dostavljene iz 

Federalnog ministarstva financija, u iznosu 4.216.551,00KM. 

Znatan prihod čini i porez na dohodak koji je u 2024. planiran u ukupnom iznosu od 1.905.049,00 

KM. 

 Neporezni prihodi čine 25,53% ukupnih prihoda proračuna ili 3.217.900,00 KM, a najveći prihodi 

među neporeznim prihodima su prihodi od komunalnih pristojbi, komunalnih naknada i cestovnih 

naknada.Tekuće potpore i donacije čine 20,88 % ukupnih prihoda proračuna ili 2.632.000,00 KM. 

Ovaj iznos čine slijedeći prihodi: 

- Od Federalnog proračuna predviđa se  potpora u iznosu od 800.000,00 KM, 

- Od proračuna ZDK predviđa se  iznos od 950.000,00 KM, 

- Za ekologiju u 2024. od ZDK očekuje se 120.000,00 KM, 

- Za koncesije od ZDK očekuje se  20.000,00 KM, 

- Primljeni tekući transferi od MZ 10.000,00 KM 

- Namjenske donacije od Vlade Republike Hrvatske 185.000,00KM 

- Namjenske donacije za saniranje šteta od prirodne nesreće očekujemo 40.000,00 KM 

- Sredstva vodnih naknada 247.000,00KM 

- Projekt općinkog, okolišnog i ekonmkog uprvaljanja (MEG) planira se  260.000,00 

Povećanje prihoda proračuna u odnosu na 2023.g. vidljivo je iz planiranih prihoda od PDV-a, 

i poreza na dohodak, a što je planirano na temelju devetomjesečnog ostvarenja i dostavljene 

projekcije Federalnog ministarstva financija. 

Nakon izlaganja dano je na  komentiranje od strane članova LEF-a koji su izrazili pohvalu na 

pripremljen nacrt proračuna i dali preporuku da se isti usvoji od strane Općinskog vijeća Žepče.  

 

Ad3 

  

Pomoćnica načelnika Brigita Lovrić, Služba za graditeljstvo i prostorno uređenje prezentirala je 

olakšice koje su vezane za izgradnju solarnih elektrana na području općine Žepče.  Odlučeno je kako 

se renta kod izdavanja odobrenja za gradnju umanjuje 50 posto rješenjem općinskog vijeća, jer su 

osnovna ulaganja jako velika pa je ovo vrsta olakšice za one koji se odluče na izgradnju istih. Pored 

ovih olakšica Općina ima olakšice i za druge privredne subjekte. 

Također je rečeno kako solarne elektrane ne zapošljavaju veći broj radnika obično je to jedan 

zaposleni koji je ujedno i direktor stoga će ove olakšice uveliko doprinijeti pokretanju istih.  

Članovi LEF-a, Almir Šečić, Velbos d.o.o. i Sabina Spahić pohvalili su uvođenje olakšica. 

 

Ad4 

 

Gđa.Diana Babić, predsjednica Privredne komore ZDK prezentirala je na temu: „Rezultati 

unapređenja zakonodavnog okvira srednjeg stručnog obrazovanja u ZDK, a koji su doprinijeli 

kvalitetnoj realizaciji praktične nastave učenika u kompanijama.“  

U sklopu prezentacije između ostaloga predstavila je rezultate međusektorske radne grupe a to su: 

pravilnik o izvođenju praktične nastave i ferijalne prakse (Sl.Novine 3/19), plan izvođenja praktične 

nastave; dnevnik izvođenja praktične nastave; analiza efekata pravilnika koji se odnose na praktičnu 

nastavu i ferijalnu praksu; izrađena, promovirane i pilotirane  smjernice za izmjenu 30% nastavnih 



 

 

programa u skladu s potrebama tržišta rada, i inovirani NPP elektromehaničar, CNC operater,izrađene 

smjernice za unapređenje uključivanja poslovne zajednice u procese izrade, provođenja i evaluacije 

obrazovnih politika koji se tiču stručnog obrazovanja na svim relevantnim nivoima, kroz izradu i 

promociju kataloga dobrih praksi. Uz navedeno predstavljeni su i rezultati radne grupe koji se odnose 

na srednje stručno obrazovanje a koji su vezani za praktičnu nastavu a to su:  18 škola dobilo je budžetska 

sredstva za uplatu PIO doprinosa za učenike, oko 7500 učenika u ZDK prvi u BiH dobili mogućnost da 

ostvare prava iz PIO-a .U saradnji sa PU FBiH izrađen Vodič za prijavu, obračun i uplatu doprinosa za 

osiguranje učenika na praktičnoj nastavi za slučajeve invalidnosti i smrti usljed povrede na radu i 

profesionalne bolesti dostupan svim školama u FBiH. Izmijenjen i dopunjen federalni pravni okvir na 

osnovu inicijative MRG ZDK (Pravilnik o načinu uplate, pripadnosti i raspodjele javnih prihoda u FBiH) 

– otvorena nova vrsta prihoda na koju se knjiži doprinos za PIO za učenike. 

 Diana Babić, Predsjednica komore ZDK naglasila je osobitu važnost  što se uspjelo kod zaštite učenika 

prilikom izvođenja prakse u kompanijama. Nakon prezentacije otvorena je rasprava. Pomoćnik 

ravnatelja Srednje mješovite škole Nedim Mehić zamolio je da se u budućnosti više uključe škole sa 

općine Žepče u aktivnosti jer nemaju sve potrebne informacije od strane Ministarstva obrazovanja, 

nauke, kulture i sporta te škola od strane istoga nikada nije dobila dopis vezan za plaćanje osiguranja i 

sa istime nisu bili upoznati. Predsjednica komore, Diana Babić kazala je kako će isto provjeriti i ukazati 

na problem komunikacije između ministarstva i škola te da se institucije obvežu da će aktivnije 

obavještavaju o istome. 

 

Ad5 

 

Peta točka dnevnog reda bila je Informacija o redovnom anketiranju privatnog sektora u općini Žepče 

(RAŽ). Direktorica Razvojne agencije Žepče  Branka Janko predstavila je  obrazac ankete koju 

Razvojna agencija Žepče redovito provodi.  

Sabina Spahić. Ls Econ kazala je kako bi bilo dobro da se anketiranje provodi nakon financijskih 

obračuna odnosno krajem trećeg mjeseca. Direktorica Razvojne agencije Žepče kazala je kako je to 

odlična ideja ali onda ostaje malo prostora za reagiranje na rezultate ankete. Uzet će se u obzir prijedlog 

ukoliko broj povratnih odgovora na anketa ne bude dovoljan. Anketiranje će se provesti 10.1.2024. 

godine od strane RAŽ-a  

 

Ad6 

 

Šesta točka dnevnog reda bila je Nove inicijative. Direktorica Razvojne agencije Žepče predstavila je 2 

nove inicijative koje su došle od strane privatnog sektora a to su: 

 

1. Kompanija A-DRIT se obratila zamolbom u kojoj kaže kako odlukom općine Žepče određeno 

je plaćanje takse na istaknuti naziv firma tj., komunalna taksa na tvrtku u iznosu od 3.000,00 

KM . Visina naknade se određuje prema šifri djelatnosti koju lice obavlja i zoni kojoj pripada 

te ova firma plaća taksu u iznosu od od 3.000,00 KM istu visinu koju plaćaju i i banke i 

osiguravajuće kuće koje posluju u općini Žepče. Kompanija smatra kako to nije realno obzirom 

da su oni mikro lice te imaju jednu zaposlenu osobu dok banke i osiguravajuće kuće zapošljavaju 

veliki broj radnika i imaju višemilijunski promet. Kompanija svoju djelatnost opisuje kao 

uslužnu, nemaju vlastite proizvode. 

2. Ugostiteljski objekt Futura obratio se sa inicijativom zatvaranja bašte kazavši kako u općini 

Žepče ugostiteljski objekti nemaju mogućnost zatvaranja zimskih baštia te sa upitom koje su 

mogućnosti da se isto promijeni. 

 

Na prvu inicijativu odgovorio je predsjednik LEF-a Namik Malićbegović kazavši kako neće biti promjene 

u komunalnim taksama te da je jedina opcija da kompanija izvrši promjenu djelatnosti. 



 

 

 

Na drugu inicijativu je odgovoreno negativno obzirom da u ovome trenutku nije dopušteno zagrađivanje 

javnih površina. 

 

Ad7 

 

Pod točkom Razno nije bilo komentara. 

 

Zapisnik vodio 

Igor Banović          

 

 

 

                                                                                       

 

                                                                                                                             


